
Лексіка канцылярска-юрыдычных 
дакументаў Віцебшчыны пачатку XVII ст.

Лексічная сістэма юрыдычных дакументаў, створаных у пачатку XVII ст. на 
Віцебшчыне, як і ўзораў даўняга канцылярскага справаводства, што паходзяць 
з іншых мясцовасцей Беларусі, у многіх адносінах збліжалася са слоўнікам 
жывой народнай мовы. Яна ўкпючала розныя па часе і месцы ўзнікнення, па 
спосабах утварэння і шляхах пранікнення словы, якія абазначалі самыя раз- 
настайныя рэаліі і паняцці навакольнай рэчаіснасці [1]. Асаблівай паўнатой 
намінацыйнага матэрыялу, што дае дастаткова шырокае ўяўленне аб лек- 
січных працэсах у тагачаснай літаратурна-пісьмовай мове, вызначаецца Дуб- 
ровенская судовая справа 1607 г (рукапіс Акадэміі Навук Літвы, ф. 16-13, 
№ 164), дзе змешчаны дакументы, звязаныя з рэвізіяй мясцовага маёнтка па 
прычыне нявыплаты даўгоў яго ўладальнікам.

Намінацыйныя сродкі Дубровенскай судовай справы, уяўляючы сабой са- 
мую актыўную частку старабеларускай лексікі, параунальна лёгка паддаюцца 
семантычнай дыферэнцыяцыі. Найбольш дакладную тэматычную акрэсле- 
насць набываюць групы слоў, якія характарызуюць тагачасную грамадска- 
палітычную сітуацыю, юрыспрудэнцыю, сацыяльна-эканамічныя і вытворчыя 
адносіны, паўсядзённы быт вясковага насельніцтва. Усе яны валодаюць знач- 
ным выражальна-камунікатыўным патэнцыялам, што дае каштоўную 
інфармацыю як у лінгвістычным, так і ў культурна-пазнавальным плане, і ў ад- 
нолькавай ступені заслугоўваюць навуковага асвятлення. Аднак, паколькі ў 
кожным з адзначаных тэматычных аб’яднанняў побач з найменнямі пэўных 
прадметаў і дзеянняў абавязкова прысутнічаюць назвы іх уладальнікаў або 
выканаўцаў, лічым правамерным звярнуць увагу перш за усё на гэты набор 
старажытных лексічных абазначэнняў.

Мэтазгоднасць вылучэння персанальных намінацый у асобны міжтэма- 
тычны разрад можна абгрунтаваць і з лінгвістычнага пункту гледжання. Дас- 
таткова адзначыць, што ні разнастайная семантычная напоўненасць, ні тры- 
валая прывязанасць да пэўных функцыянальных сфер не перашкаджаюць 
гэтай катэгорыі лексікі групавацца на аснове агульнасці семантычнай тэмы, 
г. зн. такога элемента значэння, які ўласцівы ўсім яе кампанентам [2]. У дасле- 
даваных дакументах у ролі такога аб’яднальніка выступае паняцце 'асоба',

якое выражаецца назоўнікам асоба. Часткова родавую функцыю выконвае і 
слова чоловекь. што часцей мае больа; акрэсленае значэнне 'паднявольная 
асоба'.

Адсутнасць спрыяльнага кантэксту не дазволіла адлюстравацца ў помніку 
ва ўсей паўнаце відавым асабовым намінацыям. Тым не менш даволі прык- 
метнае месца займаюць лексічныя сродкі, што служаць для абазначэння асоб 
у залежнасці ад іх адміністрацыйных пасад; выканаўчых службовых абавязкаў, 
у прыватнасці словы воевода 'кіраўнік мясцовай адміністрацыі ў ваяводстве, 
военачальнік горада і гарадской акругі1, войть 'службовая асоба, якая 
ўзначальвала мясцовае кіраванне'. враднцкь  'службовая асоба ва ўрадах Вя- 
лікага княства Літоўскага', городніічцй  'камендант замка (города)', маршалокь 
’вышэйшая службовая асаба, якая наглядала за парадкам і этыкетам пры 
двары вялікага князя, старшынствавала на пасяджэннях паноў-рады', пцсарь, 
подстолый 'намеснік стольніка’. староста ’службовая асоба, якая кіравала 
адміністрацыйнай акругай (паветам)', стольнцкь ’прыдворны, які прыслужваў 
за княжацкім сталом', хоружый 'службовая асоба, якая кіравала арганізацыяй 
баярскага і шляхецкага апалчэння'. Звяртаюць на сябе ўвагу асабовыя на- 
мінацыі, якія вызначаюць сацыяльнае становішча прадстаўнікоў грамадства, 
сведчаць аб іх месцапражыванні: боярынь  'ваенна-служылы зем-
леўладальнік', земянцнь  'дробны памешчык', князь ’прадстаўнік пры- 
вілеяваных слаёў грамадства, які меў княжацкі тытул', пань  'прадстаўнік пры- 
вілеяваных слаёў грамадства', подданый 'падданы', слободцчь  'жыхар слаба- 
ды', слуга, суседь, челядынь 'дваровы чалавек, слуга1, шляхтычь. Пэўнае 
ўяўленне аб судовым прадстаўніцтве таго часу даюць асабовыя намінацыі 
возный 'судовы выканаўца', лавн іікь  (лавнііч іій) 'член суда прысяжных', подсу- 
докь  'памочнік суддзі', судья, умоцованый  'давераная асоба; адвакат'.

Значна бяднейшай у колькасным выражэнні выглядае ў помніку відавая 
лексіка, што дыферэнцыруе асоб па сямейнаму стану і ступені сваяцтва 
(брат ь, вдова, жона  'жанчына; жонка', малжонка 'жонка', матка, пасынокь, 
потомокь, сы нь ), кваліфікуе дзеячаў гаспадарчага, камерцыйнага і 
фінансавага профілю (купець, мерніікь  'спецыяліст па межаванню зямельных 
надзелаў', млынарь, неводніічый  'старшы рыбак’, ревызорь 'правершчык 
фінансава-гаспадарчай дзейнасці ў маёнтках', сябрь 'саўладальнік', шаферь  
'эканом, кіраўнік маёмаснымі і фінансавымі справамі'), абазначае служыцеляў 
культу (казнодея  'прапаведнік', попь).

Да разгледжанага разраду лексічных адзінак можна аднесці таксама лек- 
семы са зборнай семантыкай накшталт братья 'браты', лю діі (людзсі) 
'прыгоннае сялянства', челядь 'катэгорыя залежных ад феадалаў людзей, якія 
звычайна не мелі зямельных надзелаў і жылі ў дварах феадалаў', шляхта 
'дробнапамеснае дваранства'.

Іншая прадметная лексіка Дубровенскай судовай справы размяркоўваецца 
ў асноўным па сацыяльнай і бытавой сферах. Так, некаторую інфармацыю аб 
арганізацыі дзяржаўнага кіравання ў Вялікім княстве Літоўскім, выканаўчай 
дзейнасці чыноўніцкага апарату, тагачасным адміністрацыйным падзеле і на- 
селеных пунктах можна атрымаць на аснове лексем ведомость 'вестка: паве- 
дамленне', волость, врадь  'урад, кіраўніцтва', всказь 'распараджэнне', дек- 
рет ь  'пастанова ўрада, якая мела сілу закона', докладь, зволока  'валакгга', 
князство, местечко  'мястэчка', место 'горад', моць 'правамоцнасць', наказь, 
округа, печать, подпцсь, порадокь, послушенство, село, поветь, слобода, 
'пасёлак, жыхары якога не былі прыгоннымі', служба 'служба; галіна заняткаў'. 
Узровень развіцця прававых норм раскрываюць словы переводь  'выйгрыш 
судовай справы', позовь  'выклік у суд', право, розсудокь  'вырашэнне справы ў 
судовым парадку', ро чш  'тэрмін пасяджэння мясцовага суда', справа, судь,

трыбуналь 'вышэйшы апеляцыйны суд1. Афіцыйную ўрадавую і судовую да- 
кументацыю характарызуюць найменні вы піісь  'выпіска з дакумента', запцсь 
‘унясенне дакумента ў канцылярскую кнігу', іінвент арь  'вопіс маёмасці; спіс, 
рэестр1, квііт ацыя (кватанцыя) 'квітанцыя, распіска', кныга, т іст ь  'афіцыйны 
дакумент', обліікгь  'распіска, даўгавое абавяэацельства', опось, статуть 
'кодэкс законаў'.

Некалькі шырэй, чым іншыя прадметна-тэматычныя групы, прадстаўлена ў 
помніку сацыяльна-эканамічная лексіка. Для выражэння агульнага паняцця 
'маёмасць' тут, як і наогул у старабеларускай канцылярска-юрыдычнай 
пісьменнасці, выкарыстоўваецца слова маетность, якое часам уступае ў 
сінанімічныя адносіны э лексемамі властность, статокь. У значэнні 
'зямельная ўласнасць як аб'ект уладання; пэўная тэрыторыя з сельскагаспа- 
дарчымі ўгоддзямі; поле' ўжываюцца лексемы зямля і кгрунть  3 абагульне- 
най семантыкай выступаюць таксама найменні дворь  'памесце, маёнтак; сяд- 
зіба'. ыменье 'маёнтак', фольварокь (фольваркь ) 'невялікая панская сядзіба, 
хутар'. Выражаныя пералічанымі лексічнымі адзінкамі родавыя паняцці кан- 
крэтызуюцца відавымі найменнымі, што ўзніклі ў сувязі з неабходнасцю дыфе- 
рэнцыраваць намінацыйныя сродкі па адносінах маёмасці да яе ўладальнікаў, 
па спосабах яе набыцця, па яе памерах і форме [3]; бутынокь 'падараваная 
маёмасць', дель  ’доля, частка, надзел', заст енокь  'землі, якія не ўвайшлі ў 
сялянскія надзелы пасля ўвядзення валочнай сістэмы', купленііна  'зямельнае 
ўладанне, набытае шляхам куплі', обрубь  'абмежаваны ўчастак зямельнай 
уласнасці'.

У разрадзе сацыяльна-эканамічнай лексікі прыкметнае месца займаюць 
намінацыйныя сродкі, якія характарызуюць спосабы выкарыстання ўласнасці, 
дзелавыя аперацыі на базе матэрыяльных даброт, дапушчаныя памылю і па- 
рушэнні на маёмаснай глебе. Несумненнае эканамічна-фінансавае значэнне 
маюць, напрыклад, лексемы вечность 'бестэрміновае права валодання', вы- 
дель 'выдзяленне часткі маёмасці', вымелкіі 'пошліна за памол зерня', долгь , 
заплата, застава  'закпад, залог', зыскь  'прыбытак', мыто, ошацунокь 
'вызначэнне вартасці якой-небудзь рэчы', пожытокь  'пажытак, карысць', про- 
дажа, рахунокь  'падлік, разлік', розделокь 'падзел маёмасці', сума ’пэўная 
колькасць грошай', сумарыушь  'вынік падліку грошай, рэестр', такса, товарь, 
торгь 'гандаль', увезанье  'увод ва ўладанне'. шацунокь  'ацэнка; вартасць'. 
Сярод наяўных у помніку назваў сродкаў плацяжу частка (грошіі, пенезц) мае 
агульнае (родавае) значэнне, астатнія (грош ь, золотый, пенезь) абазначаюць 
канкрэтныя грашовыя адзінкі.

Параўнальна вялікая колькасць лексічных сродкаў, зафіксаваных у Дубро- 
венскай судовай справе, дазваляе атрымаць належную інфармацыю аб гас- 
падарчай дзейнасці і быце тагачаснага насельніцтва. Асабліва шырока прад- 
стаўлены тэматычныя аб’яднанні, якія ўключаюць наэвы жылых і гаспадарчых 
будынкаў і памяшканняў (грыдня 'будынак для дворні', гумно, домь, клеть, 
комора, корчма, кухня , лазня, млынь, обора 'кароўнік', осет ь  'сушня', пекарня, 
псівнііца 'вінны скпеп', светлаца 'светлы, чысты пакой у доме', сены, скарбець  
'памяшканне для захоўвання каштоўнасцей', стайня), абазначаюць прына- 
лежнасць будынкаў, дапаможныя збудаванні і прыстасаванні (брама, ворота, 
дверы, завесь, заіцепка, клямка, колодезь, комцнь, оболона 'шыба’, окенцца, 
печь, пробой), характарызуюць участкі, адведзеныя пад сядзібу і для ка- 
мунікацыйных мэт (гост іінець  'вялікая бойкая дарога, тракт’, дворшце 'месца, 
дзе была сядзіба', дорога, дорожііцце ’месца, дзе была дорога', пляць, селыте 
'зямельны ўчастак, заняты будынкамі, садамі’, стародорожье 'месца, дзе не- 
калі праходзіла дарога'), зяўляюцца назвамі прыродных і штучных аб’ектаў 
гаспадарання (л е с ь , огородь, озеро, пашня 'зямля, прыгодная для ворыва',

перевозь  'пераправа', поле. пуцца, река роспашь  'зааранае поле’, сеножать. 
ставь, тоня. язь  'плеценая перагародка папярок ракі для затрымання і лоўлі 
рыбы').

У паўсядзённых моўных зносінах нашых продкаў актыўна выкарыстоўваліся 
лексічныя сродкі, звязаныя з бытавым вымярэннем прасторавых і аб’ёмных 
фігур. вызначэннем вагі і колькасці прадметаў і рэчываў [4]. Пэўны набор такіх 
намінацый змяшчаецца і ў даследаваных дакументах: бочка 'мера сыпкіх і 
вадкіх рэчываў', волока 'мера зямельнай плошчы, роўная 20 дзесяцінам (каля 
21 га)', камень 'адзінка вагі, роўная пуду (каля 16 кг)', конь ’участак ворнай 
зямлі, які мсжна апрацаваць адным канем', мцля, моркгь 'мера зямельнай 
плошчы, роўная палавіне дзесяціны (0,56 га)', остатокь 'рэшта', пась  'вузкая 
паласа ворнай зямлі', полволокы, полконя, половына (половцца), полчастц, 
полчверты, третцна 'трэцяя частка меры', часть, чверть (чвертка). Да гэтай 
тэматычнай групы прымыкаюць найменні неметрычнага характару, якія 
ўжываліся пры межаванні зямельных надзелау. У іх лік, акрамя лексічных ад- 
зінак з адцягненай семантыкай (огранііченье, помера), уваходзяць канкрэтныя 
абазначэнні межаваных ліній і арыенціраў накшталт грансіца, копець, локоть 
'вугал1. межа, оплот окь 'загарадзь’, пета 'паварот граніцы', рогь  ’вугал', ру- 
бежь, стена 'шырокая мяжа'.

Аб цеснай сувязі лексічнага саставу Дубровенскай судовай справы з на- 
родным слоўнікам сведчаць таксама адлюстраваныя ў ёй абазначэнні адрэз- 
кау часу (годь. месяць, день, чась), напрамкаў (верхь, н і і з ь , заходь , полу- 
день), прадметау гаспадарчага і асабістага ўжытку (кый, коло, ланцугь), іншых 
рэалій і паняццяў паўсядзённага жыцця (вечера, вода, збожье, ыме, рука, ры- 
ба, слово, смерть). Несумненны каларыт жывой гаворкі ствараюць у помніку і 
шматлікія намінацыі, што выступаюць у апісаннях навакольнай прыроды і 
мясцовага рэльефу: берегь, болото, борь, верховье 'мясцовасць, якая пры- 
лягае да верхняга цячэння ракі', водотеча 'вадасцёк', гай, гора, дебрь 
'непраходная глухая мясціна', дерево, дубь, ель, заросль 'зараснік', заспа 
насып', логь, лоза, мохь, мшарына  'мохавае балота', пень, перекопь, по- 
токь, ручай, сосна, стрыжень 'глыбокае месца ў рэчышчы ракі', суходоль  
’бязводная лагчына’, т рыбь  'прасека’, узгорокь, урочысцо, устье, яма, ясень.

Як і ў большасці помнікаў канцылярска-юрыдычнага жанру, у Дубровенскай 
судовай справе, асабліва ў раздзеле, прысвечаным апісанню мясцовага зам- 
ка, знаходзіць адлюстраванне лексіка ваеннай сферы. У семантычных адно- 
сінах яна падзяляецца на дзве падгрупы. Адну з іх утвараюць лексічныя ад- 
зінкі, што даюць агульнае ўяўленне аб даўніх фартыфікацыйных збудаваннях. 
Акрамя слова замокь, якое займае ў гэтай падгрупе цэнтральнае месца, сюды 
ўваходзяць лексемы прыгородокь  'замкавая сцяна', городня 'частка замкавай 
сцяны, абмежаваная вежамі або вугламі', вежа, детцнець 'умацаваньі дом 
феадала на тэрыторыі замка', окопь  'роў уздоўж знешняга боку замкавай сця- 
ны', брама, бламокь (обламокь) 'зубец на замкавай сцяне', взводь 'пад’ёмны 
мост перад замкавымі варотамі', цекавзь 'будынак або памяшканне ў будынку 
для захоўвання зброі і вайсковай амуніцыі'. Другую падгрупу складаюць най- 
менні вайсковага рыштунку. У якасці агульнай назвы зброі выступае слова ар- 
мат а , а для абазначэння агнястрэльнай эброі выкарыстоўваецца лексема 
стрельба. Назвы замкавай артылерыі прадстаўлены лексемай дело, якае мае 
родавае значэнне 'гармата', а таксама словамі оркганокь , серпентына, 
шмыкговнцца, што абазначаюць разнавіднасці сярэдневяковых гармат. Срод- 
камі абазначэння ручной агнястрэльнай і халоднай зброі з ’яуляюцца намінацыі 
бердышь, бычь, гаковнцца 'стрэльба з доўгім ствалом і кручком каля прыкла- 
да', дарда ’разнавіднасць кап’я’, осцепь 'разнавіднасць кап’я', ручныца 'мушкет',

секыра, шабля, боепрыпасаў і дапаможных прыстасаванняў ваеннага прызна- 
чэння -  куля 'куля; ядро’, порохь, штонпаль 'шомпал'.

Сустракаюцца ў даследаваных дакументах лексічныя сродкі, якія нельга 
аднесці ні да адной з прыведзеных вышзй прадметна-тэматычных груп у су- 
вязі з тым, што яны характарызуюцца больш шырокім семантычным дыяпазо- 
нам: копа '60 штук', 'капец', рокь  'год', 'тэрмін пасяджэння', сторона 'бок, на- 
прамак', 'удзельнік судовага працэсу'.

Некаторыя намінацыі ўжываюцца ў помніку разам з утворанымі ад іх на- 
зоўнікамі (болото -  болотко, комора -  коморка, кухня -  кухонька, печь -  пе- 
чыіце) або прыметнікамі (враднцкь — враднцчый, застава -  заставный, кор- 
чма -  корчемный, право -  правный, статуть -  статутовый, такса -  так- 
совый). Асобныя лексемы маюць па два дэрываты дворь -  дворець . двор- 
ный; дело -  депко. дельный; копець -  копцовый, копчыкь; логь -  логовый, 
ложокь.

Разгледжаная лексіка не выяўляе спецыфічных адрозненняў ад сродкау 
намінацыі, заф іксаваных у актавай мове іншых мясцовасцей Беларусі. Не вы- 
падкова, што яна працягвала ужывацца ў пісьмовых помніках пазнейшага ча- 
су, а многія лексемы ўвайшлі ў слоўнікавы састаў сучаснай беларускай 
лггаратурнай мовы.

